
Martuteneko jaietarako kamiseta koloretsua egin dute. g MARTUTENEKO JAI BATZORDEA

MARTUTENEKO JAIAK

2 Inaxio Esnaola Aranzadi

Jaiak 'pil-pilean'  
ospatzeko gogotsu daude 
Martutenen
Adin guztientzako egitaraua osatzea lortu dute Martuteneko  
jaietan. Aurten, lehen aldiz, gazteentzako bazkaria antolatu dute, 
eta musika eskaintza orekatzeko ahalegin berezia egin dute.

Martu jaiak dira Martuteneko 
herritarrentzat. Haurrak, gaz-
teak, helduak eta adinekoak 

elkartzen dira festetan, eta adin guztie-
tako jendearentzako egitaraua presta-
tzen dute. Aurten ere, hilaren 3tik 12ra 
bitarte, jarduera ugari antolatu dituzte, 
nobedade esanguratsu batekin: gazteei 
propio zuzenduriko bazkaria. «Gazteen 
eguna osatzea falta zitzaigun, eta iritsi 
da momentua», esan du Idoia Arregik, 
Martuteneko jai batzordeko kideak.

Sei eguneko jaiek askorako eman-
go dute Martutenen, esanguratsuak 
diren jarduera asko izango dituztelako. 
Txupinazoa hilaren 9an izango da, eta 
lotura zuzena izango du urtero salgai 
jartzen duten jaietako kamisetarekin. 
Jaiak pil-pilean da aukeratu duten 
leloa. «Auzoko elkarteei esker ona adie-
razi nahi izan diegu, eta haiek izango 
dira txupinazoa botatzeaz arduratuko 
direnak», azaldu du Arregik.

Jana, edana eta musika
Martu jaiak, batez ere, herri bazkaria-
rengatik eta Sagardo Egunarengatik 
dira ezagunak. Ordea, aurtengo musika 
eskaintza «orekatua» nabarmendu 
nahi izan du Arregik: «Datorren asteko 
ostiralean, 1980ko hamarkadako 
doinuak izango dira protagonistak. 
Larunbatean, berriz, rocka izango dugu 
Extremoduroren tributu talde batekin. 
Igandean, Gozategik girotuko du auzoa, 
eta astelehenean, Itzal erromeriak». 
Bestalde, aipatzekoa da Trapu Zaharra 
konpainiak bere azken emanaldietako 
bat Martutenen eskainiko duela. ••

20:00
Txupinazoa, Alai tabernan.

20:30
Afaria, txosnan.

23:00
Kontzertuak, parkeko karpan: 
Malas Compañias, Recordando los 80s  
eta auzoko gazteen DJ gaua. 

Joselontxos txaranga, auzoko kaleetan 
zehar.

LARUNBATA 10
10:00
Buruarinen familia tailerra, Arantzazuko Ama 
ikastolako jolastokian.

12:00
Añorgako buruhandiak eta erraldoiak, 
auzoko kaleetan zehar.

14:30
Herri bazkaria, Euskal Parrillaren eskutik, 
Arantzazuko Ama ikastolako jolastokian.

17:00
DJ-arekin dantzaldia, Arantzazuko Ama 
Ikastolako jolastokian.

18:30
Matraka elektrotxaranga auzoko kaleak 
girotzen.

20:30
Afaria txosnan.

LARUNBATA 3
12:00
Jubilatuentzako luntxa, El Pilar elkarteak 
lagunduta.

OSTEGUNA 8
14:00
Auzoko jubilatuentzat bazkaria.

16:30
Helduentzako abesti herrikoiak Alaitu 
abesbatzaren eskutik, Ander Arzelus 
plazan.

19:00
Auzoko txosnaren irekiera.

OSTIRALA 9
16:45
Haur eta gazteentzako merienda Txapel  
Aundi elkarteak lagunduta, Arantzazuko Ama 
ikastolako jolastokian.  

Loco Polo izozkien salmenta, Arantzazuko 
Ama ikastolako jolastokian. 

Haur eta gazteentzako jolasak Martuteneko 
haurtxoko eta gaztelekuaren eskutik,  
Arantzazuko Ama ikastolako jolastokian.

19:15
Auzoko danborrada, auzoko kaleetan 
zehar, Ilargi txarangarekin.

21:15
Zezensuzkoa Matraka elektrotxarangarekin, 
Marie Curie parkean.

22:00
Hatxe DJ-a, auzo elkartearen ondoan.

23:00
Kontzertuak, parkeko karpan: 
Dextremo, El Tributo a Extremoduro eta 
Villo DJ-a.

IGANDEA 11
09:00
Udaleko txistulariak, auzoko kaleetan 
zehar.

10:30
Puzgarriak, Arantzazuko Ama ikastolako 
jolastokian. 

Haurrentzako jolasak, Arantzazuko Ama 
Ikastolako jolastokian.

11:00
Txokolate jana, Arantzazuko Ama 
ikastolako jolastokian. 

Loco Polo izozkien salmenta, Arantzazuko 
Ama ikastolako jolastokian.

11:30
Zabor bilketa, auzoan zehar.

14:00
Martu jaietako gazte bazkaria, 
txosnan.

16:30
Gazte jolasak, futbitoan. Parte hartzeko 
izena aurretik eman beharko da auzo 
elkartean (astelehen, asteazken eta  
ostiraletan, 18:00-20:00 bitartean).

18:00
Trapu Zaharra taldearen eskutik La última y 
nos vamos kale antzerkia, Arantzazuko Ama 
ikastolako jolastokian.

19:00
Elektrotxufla elektrotxaranga, auzoko kaleak 
girotzen.

20:30
Afaria, txosnan.

21:30
Zezensuzkoa Elektrotxufla  
elektrotxarangarekin, Marie Curie parkean.

23:00
Kontzertuak, parkeko karpan: 
Gozategi eta Primikass DJ-a.

ASTELEHENA 12
10:00
Herri Kroseko XXXIII. Senior eta beteranoen 
lasterketa. Luzera: 6.800 metro. Izen ematea 
online soilik egin ahal izango da.

10:30
Artisau azoka, Arantzazuko Ama  
ikastolako jolastokian. Teknika ezberdinak 
erabiliz %100ean artisau lana egiten duten 
hamabost postu inguru.

11:00
Martuteneko Txiki krosaren bigarren edizioa, 
Marie Curie parkean. Izena ematea online 
egin beharko da 100 dortsalak amaitu arte. 

Ohiko meza hildako auzotarren omenez, 
Pilar Ama Birjinaren aurrean.

11:30
Sagardo Eguna, Arantzazuko Ama ikastolako 
jolastokian.

11:45
Herri kirolen erakustaldia, Arantzazuko Ama 
ikastolako jolastokian. Aizkolariak eta harri 
jasotzaileak.

12:00
Bakailaoa pil-pilean elkarte arteko  
txapelketa gastronomikoaren XXVII.  
aldia, Arantzazuko Ama ikastolako jolas-
tokian.

17:00
Itzal erromeriarekin dantzaldia, parkeko 
karpan.

18:00
Hanburgesak eta Lumagorri oilaskoak 
parrillan, parkeko karpan. 

Loco Polo izozkien salmenta, parkeko 
karpan.

20:00
Botilaren ehorzketa Ilargi txarangarekin, 
parkeko karpan.




